

Սիրելի՛ հայրենակիցներ,
Հայրենական մեծ պատերազմի հարգելի վետերաններ,
Ի սրտե շնորհավորում եմ ձեզ Հաղթանակի և խաղաղության տոնի կապակցությամբ:
Սիրելի վետերաններ, ձեր սխրանքն իսկապես անգնահատելի է, առաջին հերթին շնորհավորում եմ ձեզ, ցավոք ձեր շարքերը գնալով նոսրանում են, իսկ Ստեփանավանի շրջանի միակ վետերանը այսօր Լոռի Բերդի բնակիչ Սուրեն Պապիկյանն է։ Այսօր նաև նրա ծննդյան օրն է , մեր խորհին շնորհավորանք ու երախտագիտության խոսքն ենք հղում մեր հայրենիքի համար անձնվիրաբար կռված վետերանին և մաղթում, որ կյանքի մնացած տարիները լցված լինի առողջությամբ և ուրախությամբ։ 
Այսօր մեզ համար գեղեցիկ առիթ է արտահայտելու մեր մեծագույն հարգանքն ու հիացմունքը ձեր գլխավորությամբ բոլոր վետերանների հանդեպ, նաև առիթ է արտահայտելու մեր երախտագիտությունն այն հերոսական սերնդի նկատմամբ, որն անցավ պատերազմի դաժան փորձությունների միջով և մեր երկրի ու մեր գալիք ապագայի համար ապահովեց խաղաղություն ապրելու, արարելու և նորը ստեղծելու համար։
Հայրենական մեծ պատերազմը ծանր պայքար էր աշխարհի բազում ազգերի, այդ թվում` հայերի համար: Մենք պայքարեցինք ամբողջ ուժով, իսկ երբեմն մեր ուժերից վեր սխրանքներ գործեցինք՝ մոտեցնելով հաղթանակին 
Իսկ հաղթանակն ու բաղձալի խաղաղությունը ձեռք բերվեց կյանքի գնով։
1992 թվականի մայիսի 9-ից հետո այս տարեթիվը մեր ժողովրդի համար ձեռք է բերել կրկնակի իմաստ: Շուշիի ազատագրումով ոչ միայն Ստեփանակերտը, այլև Արցախի ողջ ժողովուրդը փրկվեց բնաջնջումից: Արդեն հստակ էր 1992 թ. մայիսի 9-ին և հստակ է այսօր. մենք մեր կյանքն ու ազատությունը, մեր իրավունքներն ու արժանապատվությունը չենք զոհաբերել և չենք զոհաբերելու ոչ հիմա և ոչ էլ ապագայում։
Սիրելի՛ հայրենակիցներ,
Կրկին շնորհավորում եմ ձեզ Հաղթանակի և խաղաղության տոնի առթիվ: Սա մարդատյաց քարոզչության և բռնության դեմ պայքարի ելածների և այդ պայքարում հաղթած հերոսների տոնն է: Անմահները մեր շարքերում են և անուն առ անուն հիշում ենք նրանց։
Սա բոլորիս տոնն է:Մենք հայ ենք ու մենք միշտ պետք է հաղթենք ցանկացած իրավիճակում, որ ոչ միայն մայիսը լինի մեզ համար հաղթանակի ամիս, այլ ամբողջ տարին։
Հավերժ փառք ու խոնարհում ձեզ, սիրելի վետերաններ։

